
獨醉道者自贊

醉聖贊

作者：耶律鑄　元

紅叱撥贊

本作品收錄於《䨇溪醉隠集 (四庫全書本)/卷6》和《雙溪醉隱集/卷6》

爰有大人，髙蹈中區。

僑處無何，嘉遯僊居。

依聖附賢，味道之腴。

保其真筌，守其天符。

竊號醉聖，妄稱潜夫。

筆耕舌織，鎔經鑄書。

箴斥戚施，規逐籧篨。

論削闒茸，議除閃揄。

X-GORB Books | zh.wikisource.org | CC BY-SA 4.0 1 / 2



醉聖贊

廱廱優優，睢睢盱盱。

迭居遞宿，仁義蘧廬。

以天為盖，以地為輿。

揮斥八極，縱意所如。

不為物炫，不為世拘。

雍容樂國，寄傲華胥。

榮如辱如，有機有樞。

樂天知命，獨與道俱。

此元朝作品在全世界都属于公有领域，因为作者逝世已经超过100年，且作品于1931年1

月1日之前出版。

